
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۷۱/۲۱/۲۰۲                    بارکوال میاخېل 
 

 

 غزل 
 

 د تیارو غرور که نه وای د رڼا زندګي نه وه 
 که موږ نه وای پر دې مځکه د بلا زندګي نه وه 

 

 وو یواځې مو ساتلی محفل تود په حسرتونو 
 زندګي نه وه خو تر موږه را چاپېره شاوخوا 

 

 پسې تللي وو لالیه! د مرګي تر تور دکنه 
 تش اخیستې مو په بیه د دوعا زندګي نه وه 

 

 موږ به بل د زړه څراغ وو ګرزېدو په خرابو کې 
 موږ به مینه ورکوله چې د چا زندګي نه وه 

 

 جنګ یو دغسې تور دین وو نازل کړی خدای د جبر 
 وه نور هر څه پکې روا وو خو روا زندګي نه 

 

 خلک وایي خوري عمرونه، له خپل سیوري وهي منډې 
 چې لیدلې وه ما، دومره وارخطا زندګي نه وه 

 

 زه چې تلمه بارکواله! د وطن په زړه کې شور وو 
 زه چې راغلمه ختلې یې وه سا زندګي نه وه 

 
 بارکوال میاخېل 

